
 Maliyyə alətləri 
(MHBS 9) 

 

  Suallar:              

17.1. Standartın məqsədi; 
17.2. Standartın mahiyyəti, 
17.3. Maliyyə öhdəliklərinin mahiyyəti; 
17..4. Maliyyə öhdəliklərinin ölçülməsi;  
17.5. Maliyyə öhdəliklərinin digər növləri; 
17.6. Maliyyə aktivlərinin mahiyyəti; 
17.7. Maliyyə aktivlərinin ölçülməsi; 
17.8. Məlumatın açıqlanması. 
 

17.1. Standartın məqsədi 
 

Bu MHBS-ın məqsədi maliyyə hesabatlarının istifadəçilərinə müəssisənin gələcək 
pul vəsaitləri hərəkətlərinin məbləğlərini, vaxtını və qeyri-müəyyənliyini 
qiymətləndirmə imkanı vermək üçün münasib və faydalı məlumat təqdim edəcək 
maliyyə aktivləri və maliyyə öhdəliklərinin maliyyə hesabatlılığı üzrə prinsiplər 
yaratmaqdır. 
  

17.2. Standartın mahiyyəti 
 

 Maliyyə alətləri – bir müəssisədə maliyyə aktivləri və digər bir müəssisədə isə 
maliyyə öhdəliyi, yaxud kapital (pay) öhdəliyinin yaranmasına səbəb olan qiymətli 
kağızlarıdır (müqavilə hüquqlarıdır). Maliyyə alətlərinin əsas məqsədi sahibinə əlavə gəlir 
təmin edən bir investisiya vasitəsi olmaqdır. 

Son illərdə beynəlxalq maliyyə bazarlarında maliyyə alətlərinin müxtəlifliyində və 
mürəkkəbliyində dəyişikliklər müşahidə olunur. Məhz bu dəyişiklikləri və standartın geniş 
istifadəsini nəzərə alaraq bu standartla bağlı aşağıdakı narahatlıqları nəzərdən keçirmək 
lazımdır və bu məsələlərə əsasən standartın niyə vacib olduğunu anlamaq olar:  

- maliyyə alətlərinin sayında və mürəkkəbliyində əhəmiyyətli artım olmuşdur; 

- uçot standartları alətlərin artımına uyğun olaraq inkişaf etməmişdir; 

- törəmələrlə (məsələn, forvardlar, fyuçerslər, svoplar və s.) bağlı xüsusi problemlər 

vardır; 

- bir çox maliyyə alətləri üzrə reallaşdırılmamış gəlirlər/zərərlər düzgün 

tanınmamışdır; 

- müəssisələr mənfəəti istədikləri kimi göstərmək üçün alətlər üzrə mənfəətin nə 

vaxt tanınacağını seçə bilərlər. 

17 

Yuxardakı problemlərin qarşısını almaq və maliyyə alətlərinə yanaşmanın düzgün 
olmasına nəzarət etmək üçün bu standartın istifadəsi vacibdir. 
Belə ki,  maliyyə alətləri mahiyyətinə əsasən iki cür təsnifləşdirilir: 

- maliyyə aktivləri  

- maliyyə öhdəlikləri 

 
 

 

17.3. Maliyyə öhdəliklərinin mahiyyəti  

 

           Maliyyə öhdəliyi – sahibinə öz dəyəri və əlavə faiz öhdəliyi yaradan müqavilə 
hüququndan ibarət öhdəlikdir. Maliyyə öhdəliyinin izahına daha dərindən diqqət etsək - 
Maliyyə öhdəliyi müqavilə öhdəliyi olan hər hansı öhdəlikdir ki onun ödənilməsi: 
 

- pul vəsaitlərini və ya digər maliyyə aktivini başqa müəssisəyə çatdırması ilə 
nəticələnir  və ya  

- potensial olaraq əlverişsiz olan şərtlər altında maliyyə aktivlərini və ya öhdəliklərini 
başqa müəssisə ilə mübadilə edilməsi əsasında həyata keçirilir və ya 

- müəssisənin öz kapital alətləri ilə ödənilməsi gözlənilir. 
 

Maliyyə öhdəliklərinə əsasən aşağıdakı qiymətli kağızlar üzrə yaranan öhdəlik 
hüquqları və digərləri aiddir:  
- İstiqrazlar 

- Alınmış borclar 

- Digər maliyyə öhdəlikləri (geri alına bilən imtiyazlı səhmlər və konvertasiya oluna 

bilən istiqrazlar və s.)  

- Kreditor borcları 

- Bank overdraftları 

- Kredit borcları və s. 

 

 
 
 
 
17.4. Maliyyə öhdəliklərinin ölçülməsi 
 

17.4.1 Maliyyə öhdəliyinin ilkin ölçülməsi          

Maliyyə öhdəliyi ilkin olaraq ədalətli dəyəri ilə tanınır. Bu, adətən, öhdəliyin verilməsi 
ilə bağlı hər hansı məsrəf çıxılmaqla əldə edilmiş pul vəsaitlərinin xalis gəliridir. 

 

      17.4.2 Maliyyə öhdəliyinin sonrakı ölçülməsi 

Maliyyə öhdəlikləri: 
- amortizasiya olunmuş maya dəyəri metodu və ya  

- mənfəət və ya zərər vasitəsilə ədalətli dəyər metodu ilə tanınır. 
      

      Amortizasiya olunmuş maya dəyəri modeli: 

       Amortizasiya olunmuş dəyər aşağıdakı kimi hesablanır: 

       İlkin dəyər + effektiv faiz – ödənilmiş faiz. 

    Bu model əsasən maliyyə öhdəliyinin yaranması ilə bağlı çəkilən əməliyyat xərcləri, 

öhdəliyə görə tətbiq olunan hər hansı endirim və premium (öhdəliyin nominal dəyərindən 

artıq ödənilən hissəsi) xərcləri mənfəət və ya zərər haqqında hesabatda tanınmaq yerinə 

öhdəliyin balans dəyərindən azaldılır. Əgər maliyyə öhdəliyinin yaranması zamanı bu cür 

xərclər olarsa  və onun balans dəyərindən azaldılarsa bu cür xərclərin və faiz xərclərinin 

ödənilməsini nəzərə alan yüksək faiz dərəcəsindən – effektiv faizdən istifadə edilir. 

 

 

 

 

 

Nümunə: 

A şirkəti nominal dəyəri 20 000 manat olan 4%-lik istiqraz buraxır. Şirkət istiqrazı 2.5% 

endirimlə buraxır və əməliyyat xərcləri 534 azn olmuşdur. İstiqraz 5 ildən sonra 10% 

premiumla (nominal dəyərindən 10% artıq) ödəniləcəkdir. Effektiv faiz dərəcəsi 7% olaraq 

nəzərə alınmışdır. 

a) İstiqrazın verilməsi zamanı hansı məbləğ maliyyə öhdəliyi kimi qeydə alınacaq? 

b) 1-ci il üçün mənfəət və ya zərər haqqında hesabatda və maliyyə vəziyyəti haqqında 

hesabatda hansı məbləğlər göstəriləcək? 

 

Həlli: 
 

a) Endirim                20 000 *2.5%= 500 azn 

Əməliyyat xərci                534 azn  

Premium xərcləri                 20 000 * 10%= 2 000 azn 

Ödənilmiş faiz xərci               20 000* 4%= 800 azn 

İstiqrazın verilməsi zamanı maliyyə öhdəliyi ilə bağlı tanınacaq ilkin məbləğ:  

20 000 - 500 -  534 = 18 966 azn 
 

 Maliyyə öhdəliyinin ilkin ölçülməsinin uçota alınması qaydası isə aşağıdakı kimi olacaq: 

 DEBET Pul vəsaiti/debitor borcu   19 500 (20 000 - 500) 

         KREDİT Maliyyə öhdəliyi      19 500 
  

DEBET Maliyyə öhdəliyi      534 

         KREDİT Pul vəsaiti/kreditor borcu 534 

 

 b) İLLƏR  Əvvəlki balans 
Maliyyə 

xərci (7%) 

Ödənilmiş 

faiz (4%) 

Sondakı 

balans 

1              18.966  

                 

1.328  

                     

(800) 

                  

19.494  

2              19.494  

                 

1.365  

                   

(800) 

                 

20.058  

3              20.058  

                 

1.404  

                   

(800) 

                

20.662  

4              20.662  

                 

1.446  

                   

(800) 

                

21.308  

5              21.308  

                 

1.492  

                   

(800) 

                

22.000  

  

                 

7.034  

                

(4.000)  

 

 

 
 

  

 

  Ödənilmiş faiz    Endirim  

Əməliyyat 

xərci 

 Premium  

                  4.000              

                    

500  

                    

534  

                   

2.000  

 

Qeyd: Amortizasiya olunmuş maya dəyəri metoduna əsasən çəkilən əməilyyat xərcləri 

və digər xərclər (endirim və premium) maliyyə öhdəliyinin balans dəyərindən azaldılır. 

Buna görə də maliyyə öhdəliyinin ilkin qimətləndirilməsi zamanı öhdəliyin məbləği bu 

xərclər çıxıldıqdan sonrakı dəyər olur (18 966 azn). Sonrakı bəndin həlli isə maliyyə 

öhdəliyinin sonrakı qiymətləndirilməsi ilə bağlıdır və bu zaman maliyyə öhdəliyinin balans 

dəyərinin azalmasına səbəb olan xərcləri və ödənilmiş faiz xərclərini nəzərə almaq üçün 

effektiv faiz dərəcəsindən istifadə olunaraq maliyyə xərci hesablanır. Yuxardakı 

hesablamaların sonunda isə maliyyə öhdəliyi premium dəyərinə (nominal dəyərindən 

10% artıq dəyərinə) çatır. Həmçinin, effektiv faiz xərcinin bütün xərcləri yəni, ödənilmiş 

faiz xərcini (4 000), endirim xərcini (500), premium xərcini (2 000) və əməliyyat xərcini 

(534) nəzərə aldığını aydın şəkildə görmək olar. 
 

Mənfəət və ya zərər vasitəsilə ədalətli dəyər metodu 

 Bu metod əsasən satış üçün nəzərdə tutulan maliyyə öhdəlikləri və törəmə alətlərinin 

(Fyuçer, forward, opsion, swaps və s.) ölçülməsi zamanı istifadə olunur. İlkin ölülmə 

zamanı debet pul vəsaitləri/debitor borcu və Kredit Maliyyə öhdəliyi olaraq qeyd olunur. 

Ancaq, bu metodun amortizasiya olunmuş maya dəyəri metodundan fərqi odur ki, 

əməliyyat xərcləri birbaşa mənfəət və ya zərər haqqında hesabatda tanınacaqdır. 

Həmçinin, hər hesabat dövrünün sonunda maliyyə öhdəliyinin dəyərinin artması və ya 

azalması ilə bağlı olan qazanc və ya zərər mənfəət və ya zərər haqqında hesabatda öz 

əksini tapır. Uçot qaydası isə aşağıdakı kimi olur: 
 

 DEBET  Ədalətli dəyərdəki zərər                      DEBET  Maliyyə öhdəliyi 

          KREDİT Maliyyə öhdəliyi                                   KREDİT  Ədalətli dəyərdəki qazanc 

 

17.5. Maliyyə öhdəliklərinin digər növləri 
   

Maliyyə öhdəliyinin digər növlərinə əsasən aşağıdakılar aiddir: 
-  Geri alına bilən imtiyazlı səhmlər və  

- Konvertasiya oluna bilən istiqrazlar 

a) İmtiyazlı səhmlər 
 

     İmtiyazlı səhmlər iki cür təsnifləşdirilə bilər: 
- Geri alına bilən 

- Geri alınmayan 

Geri alına bilən səhmlər dedikdə, şirkətin həmin səhmlərin nominal dəyərini 

gələcəkdə geri qaytarması (ödəməsi) nəzərdə tutulur. Məsələn, 5%-lik nominal 

dəyərin 1 azn məbləğində olan və 20X9-cu ilin geri alına bilən imtiyazlı səhmlər 

baxımından, müəssisə 20X9-cu ilin müəyyən tarixində həmin səhmdarlara onların 

sahib olduqları hər bir səhm üzrə 1 manat məbləğində ödəniş etməlidir. Bundan 

sonra həmin səhmlər ləğv edilir və əlavə dividend ödənilmir. Geri alına bilən 

imtiyazlı səhmlər uçotda borc öhdəlikləri kimi göstərilir və maliyyə öhdəliyi kimi 

nəzərə alınır. Əgər, səhmlər 12 ay ərzində ödənilməlidirsə, onlar cari öhdəliklər 

kimi təsnifləşdirilməlidir. Geri alına bilən imtiyazlı səhmlər üzrə ödənilmiş 

dividendlər borc öhdəlikləri üzrə ödənilmiş faizlər kimi uçota alınır və MZHH-da 

maliyyə məsrəfləri kimi göstərilir. 

Geri alınmayan imtiyazlı səhmlər digər səhmlər kimi uçota alınırlar. Bu cür 

səhmlər kapitalın bir hissəsini formalaşdırır və onlar üzrə dividenlər mənfəətin 

bölüşdürülməsi kimi uçota alınır. 
 

b) Mürəkkəb maliyyə aləti həm kapital, həm də öhdəlik xüsusiyyətlərinə malik 

maliyyə alətidir, məsələn, konvertasiya oluna bilən istiqraz. 

Konvertasiya oluna bilən istiqraz aşağıdakı xüsusiyyətlərə malikdir: 

-  Kreditorun seçimi ilə maliyyə öhdəliyinin qarşılığında nağd pul əvəzinə şirkətin 

səhmləri emissiya olunaraq ödənilə bilər. 

- Buraxılacaq səhmlərin sayı maliyyə öhdəliyi yaranan zaman yəni, müqavilənin 

başlanğıcında müəyyən edilir. 

- Kreditor konvertasiya oluna bilən istiqraz üçün konvertasiya oluna bilməyən 

istiqraz alətinə nəzərən bazar dərəcəsindən aşağı faiz dərəcəsini qəbul edəcək. 
 

Kreditor kapitalın potensial buraxılışı müqabilində yəni, gələcəkdə səhm 

verməklə öhdəliyi ödəmək müqabilində öhdəliyi götürənə endirimli dərəcədə faiz 

xərcinin ödənilməsinə icazə verdiyinə görə, bu konvertasiya edilə bilən alətlər 

həm kapital, həm də öhdəlik komponentlərini tanınması ilə bölünmüş uçotdan 

istifadə etməklə uçota alınır. 
- Borc öhdəliyi götürənin pul vəsaitləri ilə öhdəliyi ödəmək üçün potensial öhdəliyi 

olduğu üçün öhdəlik və ya borc elementi mövcuddur 

- Kapital (Səhm) elementi də var, çünki investorlar istiqrazı səhmlərə çevirməyi 

seçə bilərlər. 

Konvertasiya edilə bilən istiqrazın tərkibində olan kapital elementini tapmaq üçün 

konvertasiya oluna bilən istiqrazın məbləğindən konvertasiya oluna bilməyən 

istiqrazın məbləğinə əsasən nəzərdə tutulan maliyyə öhdəliyini çıxmaq lazımdır. 

Nümunə:  

    C şirkəti illik faizi 2% olan və faizin ilin sonunda ödənilməsi şərti ilə konvertasiya 

edilə bilən istiqraz verir. Bazarda həmin istiqraza uyğun olub lakin, faiz dərəcəsi 

konvertasiya  edilə bilməyən istiqraza uyğun faiz dərəcəsi 8% təşkil edir. 5 milyon 

manatlıq konvertasiya oluna bilən istiqraz üç ildən sonra tam ödənilə bilər və ya 

kapitala çevrilə bilər (səhmlə dəyişdirilə bilər ). Diskontlaşdırma faktoru aşağıdakı 

kimidir: 
 

İLLƏR                Diskontlaşdırma faktoru 8% üçün 

1                                          0.926 

2                                          0.857 

3                                          0.794 

 

 

Konvertasiya oluna bilən istiqrazın tərkibində öhdəlik və kapital (equity) elementini 

tapın və konvertasiya oluna kimi hər il üçün maliyyə xərcini göstərin. 

 

Həlli: 

 

İLLƏR 1 2 3 

Pul vəsaitinin axını 

100 000  

(5 000 000*2%) 

 100 000  

(5 000 000*2%) 

 5 100 000 

 (5 

000000*2%+ 

5 000 000)  

Diskontlaşdırma faktoru 

                     

0.926  

                     

0.857  

                     

0.794  

Pul vəsaitlərinin indiki dəyəri  92 593   85 734  4 048 544  

 

Pul vəsaitlərinin indiki dəyərinin cəmi = 92 593+85 734+ 4 048 544 =  4 226 871 azn 

 

Öhdəlik hissəsi – 4 226 871 azn 
Kapital (Equity) hissəsi – 773 129 azn 
 

Uçot yazılışı isə aşağıdakı kimi olacaqdır:  
 

 DEBET     Pul vəsaiti   5 000 000 
           KREDİT Maliyyə öhdəliyi    4 226 871 
           KREDİT Kapital hissəsi      773 129 
 

İLLƏR Əvvəlki balans 
Maliyyə xərci 

         (8%)  

(Ödənilmiş 

faiz) 

          (2%) 

Sondakı 

balans 

1    4 226 871         338 150         (100 000)        4 465 021  

2    4 465 021         357 202         (100 000)        4 722 222  

3    4 722 222         377 778         (100 000)        5 000 000  

Qeyd: Konvertasiya oluna bilən istiqrazın tərkibindəki kapital elementini 
hesablamaq üçün ilkin olaraq həmin istiqraza aid gələcək pul vəsaitinin axınını 
hesablamaq lazımdır. Belə ki, bu istiqraza aid hər il ödənilmiş faiz xərci olur ki, bu 
istiqrazın nominal dəyərini illik faiz dərəcəsinə vurmaqla (5 000 000 *2%) hesablanır və 
sonuncu ildə bu pul axınına həm ödənilmiş faiz xərci, həm də istiqrazın özünün nominal 
dəyəri daxil edilir. Sonrakı addım isə bu pul axınlarının indiki dəyərini və onların cəmini 
hesablamaqdır. Ən sonda tapılan bu məbləğ (4 226 871 azn) əslində konvertasiya oluna 
bilən istiqrazın bazarda konvertasiya oluna bilməyən istiqraz olduğu halda dəyəridir. 
Məhz buna əsasən konvertasiya oluna bilən istiqrazın nominal dəyərindən bu maliyyə 
öhdəliyini çıxdıqda (5 000 000 - 4 226 871)  geridə qalan məbləğ (773 129) həmin 
istiqrazın tərkibindəki kapital elementini təşkil edir. 
 

17.6. Maliyyə aktivlərinin mahiyyəti 
Maliyyə aktivi – sahibinə öz dəyəri və əlavə faiz gəliri yaradan müqavilə hüququndan 
ibarət aktivdir. Maliyyə aktivinin izahına daha dərindən diqqət etsək - Maliyyə aktivi 
müqavilə aktivi olan hər hansı aktivdir ki onun olması: 
 

- pul vəsaitlərini və ya digər maliyyə aktivini başqa müəssisədən gəlməsi ilə 
nəticələnir  və ya  

- potensial olaraq əlverişli olan şərtlər altında maliyyə aktivlərini və ya öhdəliklərini 
başqa müəssisə ilə mübadilə edilməsi əsasında həyata keçirilir və ya 

- başqa müəssisənin adi səhmlərinə investisiya edilir. 
 

Maliyyə aktivlərinə əsasən aşağıdakılar aiddir:  
 

- Verilmiş borclar 

- Pul vəsaitləri 

- Debitor borcları 

- Borc alətlərinə edilən investisiya 

- Kapital alətlərinə edilən investisiya  

- Opsionlar və s. 

 

17.7. Maliyyə aktivlərinin ölçülməsi 
 

17.7.1 Maliyyə aktivinin ilkin ölçülməsi          

Maliyyə aktivi ilkin olaraq ədalətli dəyəri ilə tanınır. Bu, adətən, aktivin əldə edilməsi 
ilə bağlı ödənilən məbləğdir. Həmçinin, əgər maliyyə aktivi mənfəət və ya zərər 
vasitəsilə ədalətli dəyər metodu ilə tanınmırsa əməliyyat xərcləri də bu məbləğə daxil 
edilir.  

 

      17.7.2 Maliyyə aktivinin sonrakı ölçülməsi 

Maliyyə aktivin sonrakı ölçülməsi onun hansı borc alətinə investisiya edilməsindən 
aslı olarq dəyişir.  
 

a) Kapital alətləri iki metod ilə ölçülür: 

- Mənfəət və ya zərər vasitəsilə ədalətli dəyər metodu ilə və 

- Digər məcmu gəlir vasitəsilə ədalətli dəyər metodu ilə tanınır. 

b) Borc alətləri üç metod ilə ölçülür: 



Maliyyə Hesabatının Beynəlxalq Standartları 

17  

- Amortizasiya olunmuş maya dəyəri metodu və ya  

- Digər məcmu gəlir vasitəsilə ədalətli dəyər və ya 

- Mənfəət və ya zərər vasitəsilə ədalətli dəyər metodu ilə tanınır. 
 

17.7.3 Kapital (səhm) alətləri  
 Kapital alətləri (equity instruments) - digər müəssisələrdə səhmlərin alınması ilə 
edilən investisiyalar aşağıdakılardan biri ilə ölçülür: 
 

 mənfəət və ya zərər vasitəsilə ədalətli dəyər və ya 
 digər məcmu gəlir vasitəsilə ədalətli dəyər 

Mənfəət və ya zərər vasitəsilə ədalətli dəyər - Bu, kapital investisiyaları üçün 
standart metoddur. 
Bu investisiyaların alınması ilə bağlı hər hansı əməliyyat xərcləri mənfəət və ya zərərə 
aid edilir və aktivin ilkin dəyərinə daxil edilmir. İnvestisiyalar daha sonra hər ilin 
sonunda ədalətli dəyərdə yenidən qiymətləndirilir və ədalətli dəyərə görə əldə edilən 
gəlir və ya zərər mənfəət və ya zərər haqqında hesabatında göstərilir. 
Digər məcmu gəlir vasitəsilə ədalətli dəyər – Müəssisə kapital investisiyalarını 
mənfəət və ya zərər vasitəsilə ədalətli dəyər kimi təsnif etmək əvəzinə, investisiyanı 
“digər məcmu gəlir vasitəsilə ədalətli dəyər” (FVOCI) metodu ilə ölçə bilər. Hansı 
metodun seçilməsi satınalma zamanı təyin edilməlidir və təyin edildikdən sonra 
mənfəət və ya zərər vasitəsilə ədalətli dəyər metoduna (FVPL-ə) dəyişdirilə bilməz. 
Digər məcmu gəlir vasitəsilə ədalətli dəyər metodu altında: 

 Əməliyyat xərcləri maliyyə aktivin dəyərinə kapitallaşdırılır; 
 İnvestisiyalar hər ilin sonunda ədalətli dəyərdə yenidən qiymətləndirilir, hər hansı 

gəlir və ya zərər digər məcmu gəlirdə göstərilir və sonra bu hesab məbləği kapitalda 
investisiya ehtiyatında göstərilir. 
Nümunə: 

A şirkəti hər birinin dəyəri 10 manat olan 50 000 ədəd adi səhm almışdır. Səhmləri 
alarkan əməliyyat xərcləri 10 000 manat olmuşdur. Hesabat ilinin başa çatdığı vaxt 
hər bir səhmin qiyməti 12 manat olmuşdur. Digər məcmu gəlirə gedəcək məbləği 
tapın. 
   

Həlli:  
50 000 * 10 = 500 000 
500 000 + 10 000 = 510 000 (Bu modeldə əməliyyat xərcləri kapitallaşdırılır.) 
Qiymət qalxdıqdan sonra: 
50 000 * 12 = 600 000 
Ədalətli dəyərdən gəlir və digər məcmu gəlirə gedəcək məbləğ: 
600 000 - 510 000 = 90 000  
 

Uçot yazılışı: 
 

DEBET   Maliyyə aktivi 90 000 
         KREDİT  İnvestisiyanın ədalətli dəyərindən gəlir 90 000 
 
 

 17.7.4 Borc alətləri (Debt intruments)  

Borc alətləri (istiqrazlar və ya geri alına bilən imtiyazlı səhmlər kimi) üç modeldən biri 
ilə ölçülür: 
 

 Mənfəət və ya zərər vasitəsilə ədalətli dəyər 



İATM nəşrləri 

18 

 Amortizasiya olunmuş maya dəyəri 
 Digər məcmu gəlir vasitəsilə ədalətli dəyər 

Standart model yenə mənfəət və ya zərər vasitəsilə ədalətli dəyər modelidir (FVPL). 
Digər iki modelin seçilməsi isə borc alətinin aşağıdakı iki testdən keçməsindən asılıdır: 
- Biznes modeli testi. Bu, müəssisənin investisiyanı saxlamaqda məqsədini nəzərə 
alır. 
- Müqavilə üzrə pul vəsaitlərinin hərəkəti xüsusiyyətləri testi. Bu, investisiyanın 
saxlanması nəticəsində əldə ediləcək nağd pula baxır və onun nədən ibarət olduğunu 
nəzərə alır. 
 

a) Amortizasiya olunmuş maya dəyəri modeli 

Amortizasiya olunmuş maya dəyərində uçota alınacaq maliyyə aləti aşağıdakı iki 

testdən keçməlidir: 

Biznes modeli testi - Müəssisə investisiyanı ödənmə müddətinə qədər saxlamaq 

niyyətində olmalıdır.  

Müqavilə üzrə pul vəsaitlərinin hərəkəti xüsusiyyətləri testi - Maliyyə aktivinin 

müqavilə şərtləri yalnız əsas məbləğ və faizlə bağlı olan pul vəsaitlərinin 

hərəkətinə əsaslanmalıdır. 

Əgər borc aləti amortizasiya olunmuş maya dəyəri modelində saxlanılırsa, 

əməliyyat xərcləri maliyyə aktivin dəyərinə kapitallaşdırılır və faiz gəliri (öhdəliklər 

üzrə effektiv faizdən istifadə etməklə hesablanmış) mənfəət və ya zərər haqqında 

hesabata daxil ediləcək və ilin sonuna aktivin dəyəri aşağıdakı şəkildə 

amortizasiya olunmuş maya dəyəri cədvəlindən istifadə etməklə hesablanır: 
 

İlin əvvəlinə dəyər   Faiz gəliri   (Alınan ödəniş)      İlin sonuna dəyər 

         X                         X                      (X)                            X 

 

 

b) Digər məcmu gəlir vasitəsilə ədalətli dəyər modeli 

Digər məcmu gəlir vasitəsilə ədalətli dəyər modelində uçota alınacaq maliyyə aləti 

aşağıdakı iki testdən keçməlidir: 

Biznes modeli testi - Müəssisə investisiyanı ödəmə müddətinə qədər saxlamaq 

niyyətində olmalıdır, lakin daha yüksək gəlirli başqa aktivi almaq imkanı yaranarsa, 

aktivi sata bilər. 

Müqavilə üzrə pul vəsaitlərinin hərəkəti xüsusiyyətləri testi - Maliyyə aktivinin 

müqavilə şərtləri amortizasiya olunmuş maya dəyəri modelində olduğu kimi, yalnız 

əsas məbləğ və faizlə bağlı olan pul vəsaitlərinin hərəkətinə əsaslanmalıdır. 

Əgər borc aləti Digər məcmu gəlir vasitəsilə ədalətli dəyər modelinə əsasən 

saxlanılırsa: 

 Aktiv ilkin olaraq ədalətli dəyəri və əməliyyat xərcləri kapitallaşdırılmaqla tanınır. 

 Faiz gəliri amortizasiya olunmuş maya dəyəri modeli istifadə edildikdə olduğu 

kimi effektiv faiz dərəcəsindən istifadə etməklə hesablanır  və Mənfəət və ya 

Zərərdə Haqqında Hesabatda tanınır. 

 Hesabat tarixində aktiv ədalətli dəyərlə yenidən qiymətləndiriləcək və  ədalətli 

dəyərdən gələn gəlir və ya zərər digər məcmu gəlirdə tanınacaqdır. Bu, məbləğ 

aktivin xaric edilməsi zamanı mənfəət və ya zərərdə yenidən təsnifləşdiriləcəkdir. 

c) Mənfəət və ya zərər vasitəsilə ədalətli dəyər modeli 
Mənfəət və ya zərər vasitəsilə ədalətli dəyər modelində uçota alınacaq maliyyə 

aləti satış məqsədi ilə saxlanılır və müqavilə üzrə pul vəsaitlərinin hərəkəti 

xüsusiyyətləri testinin tələblərini tam yerinə yetirmir. 

Mənfəət və ya zərər vasitəsilə ədalətli dəyər modelinə əsasən: 

- Əməliyyat xərcləri birbaşa Mənfəət və ya Zərər Haqqında Hesabatda tanınacaqdır. 

- Alınan faiz məbləğləri Mənfəət və ya Zərər Haqqında Hesabatda tanınacaqdır. 

- Hesabat tarixində aktiv ədalətli dəyərlə yenidən qiymətləndiriləcək və  ədalətli 

dəyərdən gələn gəlir və ya zərər Mənfəət və ya Zərər Haqqında Hesabatda 

tanınacaqdır. 

  NÜMUNƏ: 
A şirkəti 20X7-ci ilin noyabrında B şirkətinin hər bir səhminin dəyəri 4.20 

azn olmaqla 10 000 səhminə investisiya etmişdir. 31 dekabr 20X7-ci il tarixinə 
səhmlərin bazar dəyəri 4.90 azn olmuşdur. 
31 dekabr 20X7-ci ildə başa çatan il üzrə Mənfəət və ya Zərər Haqqında 
Hesabatdan və həmin tarixə Maliyyə Vəziyyəti Haqqında Hesabatdan çıxarışları 
hazırlayın. 
 

HƏLLİ: 
İnvestisiya Mənfəət və ya Zərər vasitəsilə ədalətli dəyərlə ölçülməlidir. 
Mənfəət və ya Zərər Haqqında Hesabat 

İnvestisiya gəliri (10 000 × (4.90 – 4.20)) = 7 000 
Maliyyə Vəziyyəti Haqqında Hesabat 
Qısamüddətli aktivlər 
İnvestisiyalar (10 000 × 4.90) = 49 000 

17.8. Məlumatın açıqlanması 
 

Maliyyə alətləri aid məlumatın açıqlanması adlı MHBS 7 maliyyə alətləri üçün açıqlama 
tələblərini təmin edir. Tələb olunan açıqlamaların əsas elementləri bunlardır: 
 

 Hər bir maliyyə aləti elementinin balans dəyəri ya Maliyyə Vəziyyəti Haqqında 

Hesabatda, ya da izahlı qeydlərdə qeyd edilməlidir. 

 Müəssisə, həmçinin Mənfəət və ya Zərər Haqqında Hesabatda və Digər Məcmu 

Gəlir Haqqında Hesabatda və ya izahlı qeydlərdə maliyyə alətinin hər bir sinfi üzrə 

gəlir, xərc, mənfəət və zərər məbləğlərini açıqlamalıdır. 

 Müəssisə, həmçinin müəssisənin üzləşdiyi risklərin xarakteri və dərəcəsi ilə bağlı 

açıqlamalar verməlidir. Bu, müəssisənin riskə məruz qalmasını, rəhbərliyin həmin 

riskləri idarə etmək üçün məqsəd və siyasətlərini və il ərzində baş verən hər hansı 

dəyişiklikləri əhatə etməlidir. 
 

 
 

 
 


